
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Россия Федерацияса кар стрӧитан кодекслӧн 5528 статьяса 5 юкӧнын да 6 юкӧнлӧн 1 пунктын индӧм аукционса предметлысь медводдза донсӧ индан пӧрадок вынсьӧдӧм йылысь 
«Коми Республикаын олан жыръяскӧд, кутшӧмъясӧс сетӧны социальнӧя вӧдитчан оланін фондысь олан жыръяс медалан сёрнитчӧмъяс серти, да медалан керкаяскӧд  йитчӧм юалӧмъяс ладмӧдӧм йылысь» Коми Республикаса Оланпас збыльмӧдӧм могысь Коми Республикаса Веськӧдлан котыр шуис:  
1. Вынсьӧдны Россия Федерацияса кар стрӧитан кодекслӧн 5528 статьяса 5 юкӧнын да 6 юкӧнлӧн 1 пунктын индӧм аукционса предметлысь медводдза донсӧ индан пӧрадок содтӧд серти. 
2. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді кывкутана могъяс юклӧм серти координируйтӧ Коми Республикаса олӧмӧ пӧртысь власьт органъяслысь уджсӧ эмбур йитӧдъяс юкӧнын канму политика збыльмӧдӧмын.  

3. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм бӧрын. 

Коми Республикалӧн Веськӧдлан котырса

Веськӧдлысьӧс Медводдза вежысь 




          Л. Максимова

Сыктывкар 

2016 вося йирым тӧлысь 26 лун

494 №

ВЫНСЬӦДӦМА

Коми Республикаса Веськӧдлан котырлӧн

2016 во йирым тӧлысь 26 лунся 494 №-а шуӧмӧн

(содтӧд)

Россия Федерацияса кар стрӧитан кодекслӧн 5528 статьяса 5 юкӧнын да 6 юкӧнлӧн 1 пунктын индӧм аукционса предметлысь медводдза донсӧ индан 
ПӦРАДОК
l. Тайӧ Пӧрадокыс урчитӧ Россия Федерацияса кар стрӧитан кодекслӧн 5528 статьяса 5 юкӧнын да 6 юкӧнлӧн 1 пунктын индӧм аукционса предметлысь медводдза донсӧ. 
2. Россия Федерацияса кар стрӧитан кодекслӧн 5528 статьяса 5 юкӧнын индӧм аукционса предметлысь медводдза донсӧ урчитӧны органъяс, кутшӧмъясӧс индӧма тайӧ Пӧрадоклӧн 5 пунктын, му участоклӧн кадастрӧвӧй донысь 15 прӧчент мындаын, кутшӧмӧс колӧ сетны коммерческӧя вӧдитчан медалӧм керкаяс стрӧитӧм да уджӧдӧм могысь мутас вӧдитӧм вылӧ.  
3. Россия Федерацияса кар стрӧитан кодекслӧн 5528 статьяса 6 юкӧнлӧн 1 пунктын индӧм аукционса предметлысь медводдза донсӧ урчитӧны органъяс, кутшӧмъясӧс индӧма тайӧ Пӧрадоклӧн 5 пунктын, му участоклӧн кадастрӧвӧй донысь 3 прӧчент мындаын, кутшӧмӧс колӧ сетны социальнӧя вӧдитчан медалӧм керкаяс стрӧитӧм да уджӧдӧм могысь мутас вӧдитӧм вылӧ. 
4. Тайӧ Пӧрадоклӧн 2 да 3 пунктъясын индӧм случайяс дырйи аукционса предметлысь медводдза донсӧ арталӧм вылӧ примитӧны му участоклысь кадастрӧвӧй донсӧ медалӧм керка стрӧитӧм да уджӧдӧм могысь мутас вӧдитӧм йылысь сёрнитчӧм кырымалан инӧд вылӧ аукцион нуӧдан кадпас кежлӧ. 

5. Аукционса предметлысь медводдза донсӧ индӧны коммерческӧя вӧдитчан медалӧм керка стрӧитӧм да уджӧдӧм могысь мутас вӧдитӧм йылысь сёрнитчӧм, социальнӧя вӧдитчан медалӧм керка стрӧитӧм да уджӧдӧм могысь мутас вӧдитӧм йылысь сёрнитчӧм кырымалан инӧд вылӧ аукцион нуӧдӧм йылысь помшуӧмын (водзӧ — сёрнитчӧмъяс), кутшӧмӧс примитӧма:  

Коми Республикаса олӧмӧ пӧртысь власьт орган, кодӧс уполномочитӧма кырымавны сёрнитчӧмъяс, - му участокъяс серти, кутшӧмъяс пырӧны Коми Республикаса канму эмбурӧ; 

Коми Республикаын меставывса асвеськӧдлан органъяс, кодъясӧс уполномочитӧма кырымавны сёрнитчӧмъяс, - му участокъяс серти, кутшӧмъяс пырӧны муниципальнӧй эмбурӧ, да му участокъяс серти, мыйяс вылӧ канму эмбурсӧ абу юклӧма.  

